Supliches
(32a Domënia ia por l’ann Ccc)
Consacraziun dla Basilica dl Lateran
Fredesc y sorus,
deach’i cherdun tla ressoreziun de Gejú y te nosta ressoreziun 
odunse le significat de nosta vita cun d'atri edli. 
Insciö orunse se lascé animé te nosc perié da so Spirit.
Al'invocaziun "Signur, che t'es vi amesa to popul" respognunse: Ascútesse, Signur.
1. I periun por i cristians ch'ai ais le coraje da crëie ci che le vangele impormët
y ch’ai vires la vita cun ligrëza y cun fidënza tl bëgn che Idî ó nes scinché (chît)  
Signur, che t'es vi amesa to popul:  Ascútesse, Signur.
2. I periun por nüsc governanc a chi ch’i ti un dé la crëta, 
ch’ai ne perdes nia l'idealism y toles les dërtes dezijiuns por la pesc y le bëgn de düc. (chît) 
Signur, che t'es vi amesa to popul:  Ascútesse, Signur.
3. I periun por nüsc parënc, vijins y conescënc che l’á ria, por maratia, por meseria, 
por desfortünes, por crises. (chît)  Signur, che t'es vi amesa to popul:  Ascútesse, Signur.
4. I periun do de bunes idees y do paziënza da davagné nüsc mituns y nüsc jogn 
por la fede te Gejú Crist. (chît)  Signur, che t'es vi amesa to popul:  Ascútesse, Signur.
5. I periun che la dlijia y les capeles de nosta ploania sides posć de atraziun olach'i podun incunté Chël Bel Dî. (chît)  Signur, che t'es vi amesa to popul:  Ascútesse, Signur.
(- I periun por le pice Moritz Schanung che vëgn batié incö:
che chësc de sides por ël le scomenciamënt de na vita nöia tl amur de Gejú Crist 
y tla forza dl Spirit Sant. (chît)  Signur, che t'es vi amesa to popul:  Ascútesse, Signur.)
6. I periun por i tomá te vera 
ch’al ti vëgnes scinché salvëza y vita por dagnora. (chît) 
Signur, che t'es vi amesa to popul:  Ascútesse, Signur.
Signur, nosc Dî, 
Al é tüa ligrëza da abité danter la jënt. 
Tö nes dëides da superé la rassegnaziun, la soferënza y la mort. 
Tö nes salves y nes condüjes tla vita – porchël te laldunse y te dijunse dilan
por Gejú Crist, nosc Signur. Amen.
ACLAMAZIUNS KYRIE:
Signur, nos sun na vita intiera sön tru. Mo tö as dit: "Iö sun le tru!"
                                Kyrie eleison!
Signur, pieté.
Signur Gejú Crist, nos chiriun la verité de nosta esistënza. Mo tö as dit: "Iö sun la verité!"
                               Christe eleison!
Crist, pieté.
Signur, nos stun söl limo dla mort y se damanun, coch'ara jará inant.
Mo tö as dit: "Iö sun la ressoreziun y la vita!"
                                Kyrie eleison!
Signur, pieté.
